
Sve češće nailazim na nepravilno baratanje pogodbenim veznikom ukoliko. Moram primijetiti da
se to najčešće događa, kao i mnoge druge pogreške, kada ljudi žele zvučati pametnije. Ne
želite li zvučati ''bistro'', a želite upotrijebiti pogodbeni veznik 
ukoliko
, onda imajte na umu da taj veznik dolazi u paru s 
utoliko. 
Ako vam ovaj veznički par 
ukoliko-utoliko 
nije ''napet'', ništa za to, imate drugi pogodbeni veznik koji možete koristiti umjesto veznika 
ukoliko. 
Riječ je o vezniku 
ako. 
Da ne ostane sve u teoriji, evo malo prakse. Primjere sam našla na Internetu.

  

  

Ukoliko dugo sjedite imat ćete veliku stražnjicu. 

  

Ispravno bi bilo:

  

Ukoliko dugo sjedite, utoliko ćete imati veliku stražnjicu.

  

(Kad su u pitanju pogodbene rečenice, ne zaboravite na zarez!)

Ukoliko ne padne kiša, Sarajevo će ostati bez vode.

  

Ispravno bi bilo:

  

Ukoliko ne padne kiša, utoliko će Sarajevo ostati bez vode.

  

  

Ukoliko primjetite probleme u radu foruma pišite ovdje.

  

Ispravno bi bilo:

  

Ukoliko primijetite probleme u radu foruma, utoliko pišite ovdje.

  

(Jeste li primijetili? Primijetiti je u redu.)

  

  

Ukoliko su vam dosadili ovi primjeri, utoliko ću prestati s njima. 

  

  

A sada nešto completely different!

Ako dugo sjedite, imat ćete veliku stražnjicu.

  

Ako ne padne kiša, Sarajevo će ostati bez vode. 

  

Ako primijetite probleme u radu foruma, pišite ovdje.

  

  

Vidite koliko je prirodnija upotreba veznika ako. Iako, naravno, uz malo osjećaja za jezik, daju
se uočiti razlike i nijanse između ovih dvaju veznika. U svakom slučaju, vi imate slobodu izbora.
Ali, ako izaberete veznik ukoliko, onda ne
zaboravite da on ne dolazi sam, da je uparen s 
utoliko.

  

  

Ukoliko ste pročitali do kraja, utoliko ste nešto naučili! 

  

Ako nešto nije jasno, pitaj miloglasno! :)

